
Utangulizi

Karatasi hii imedhamiria kutathmini uwezo wa mtahini wa kuwasiliana na msomaji nakuwasilisha ujumbe kimaandishi, akizingatia mada aliyopewa.  Mawasiliano haya yatategemea ukwasi wa lugha ya mtahiniwa.  Kwa kutegemea maagizo ya swali lenyewe na umahiri wa lugha, ni lazima kutilia mkazo mtindo, mada na uwezo na mtahiniwa kufuata maagizo vilivyo.  Mtahini lazima aisome insha yote huku akizingatia sarufi, hijai, hoja, msamiati na mtindo ili aweze kuikadiria kwa kurejelea viwango mbalimbali vilivopendekezwa.
Mtahiniwa lazima asome insha yote ili aweze kukadiria viwango mbalimbali vilivyopendekezwa, kati ya  A,  B,  C,, na  D.
VIWANGO MBALI MBALI

D- (D YA CHINI) MAKI 01 – 02

1. Insha haina mpangilio maalum na haieleweki kwa vyovyote vile.

2. kujitungia swali tofauti na kulijibu.

3. kuandika kwa lugha isiyo Kiswahili au kuchanganya ndimi.

4. kunakili swali au maswali na kuyakariri.

5. kunakili swali au kichwa tu.

D – WASTANI MAKI 03

1. Mtiririko wa mawazo haupo.

2. Mtahiniwa amepotoka kimaudhui.

3. Matumizi ya lugha ni hafifu mno.

4. Kuna makosa mengi ya kila aina.
D+ (D YA JUU) MAKI 04 – 05

1. Insha huwa na makosa mengi ya kila aina, lakini unaweza kutambua kile ambacho mtahiniwa anajaribu kuwasilisha.

2. Hoja hazikuelezwa kikamilifu / mada haikukazwa vilivyo.

3. Mtahiniwa hana uhakika wa matumizi ya lugha.

4. Mtahiniwa hujirudiarudia.

5. Insha itakayozingatia sura lakini ikose maudhui ikadiriwe hapa.

6. Insha ya urefu wa robo yaani, isiyozidi maneno 174 isipite kiwango hiki.
C – (C YA CHINI) MAKI 06 – 07

1. Mtahiniwa ana shida ya kuwasilisha na kutiririsha mawazo yake.

2. Mtahiniwa hana msamiai wa kutosha wala miundo ya sentensi ifaayo.

3. Mtahiniwa anafanya makosa mengi ya sarufi, ya hijai na ya msamiati na insha haieleweki kwa urahisi.
C WASTANI MAKI 08

1. Mtahiniwa anawasilisha ujumbe lakini kwa njia hafifu.

2. Dhana tofauti tofauti hazijitokezi wazi.

3. Mtahiniwa hana ubunifu wa kutosha.

4. Mtiriko wa mawazo ni hafifu na hana ufundi wa lugha unaofaa.

5. Amejaribu kuishughulikia mada aliyopewa.

6. Ana shida ya wakifishaji.

7. Anafanya makosa mengi ya sarufi, ya hijai nay a msamiati lakini bado insha inaeleweka.
C+ (C YA JUU) MAKI 09 – 10

1. Anawasilisha ujumbe vizuri akizingatia mada lakini kwa njia isiyokuwa na mvuto.

2. Dhana tofauti tofauti zimejitokeza japo kwa njia hafifu.

3. Kuna mtiririko wa mawazo japo hana ufundi wa lugha unaofaa.

4. Misemo na methali zimetumika kwa njia hafifu.

5. Ana shida ya uakifishaji.

6. Kuna makosa ya sarufi ya msamiati na ya hijai yanayoathiri mtiririko wa mawazo.

7. Insha ya kiwango cha nusu, yaani maneno 175 – 274 isizidi kiwango hiki.
B- (B YA CHINI) MAKI 11 – 12

1. Anawasilisha ujumbe vizuri kwa kueleza hoja tofauti tofauti akizingatia mada.

2. Ana mtiririko mzuri wa mawazo.

3. Anatumia mifano michache ya msamiati unaovutia.

4. Makosa yanadhihirika / ni kiasi.
B WASTANI MAKI 13

1. Anadhihirisha hali ya kuimudu lugha.

2. Mawazo yake yanadhihirike akizingatia mada.

3. Anateua na kutumia mifano michache ya msamiati mwafaka.

4. Sarufi yake ni nzuri.

5. Makosa ni machache.
B+ (B YA JUU) MAKI 14 – 15

1. Mawazo yake yanadhihirika na anajieleza waziwazi.

2. Anawasilisha ujumbe kwa njia inayovutia na kwa urahisi akizingatia mada.

3. Ana mchanganyiko mzuri wa msamiati unaovutia.

4. Sarufi yake ni nzuri.

5. Uakifishaji wake wa sentensi ni mzuri.

6. Makosa ni machache ya hapa na pale.

7. Insha ya urefu wa Robo tatu, yaani maneno 274 – 374, isipite kiwango hiki.

A- (A YA CHINI) MAKI 16 - 17

1. Anadhihirisha ukomavu wa lugha.

2. Mawazo yake yanadhihirika na anaishughulikia mada.

3. Ana mtiririko mzuri wa mawazo.

4. Msamiati wake ni mzuri na unavutia.

5. Sarufi yake ni nzuri.

6. Anatumia miundo tofauti tofauti ya sentensi kiufundi.

7. Makosa ni machache yasikusudiwa.

A WASTANI MAKI – 18

1. Anawasilisha ujumbe vizuri kulingana na mada.

2. Anajieleza kikamilifu akitumia lugha ya mnato.

3. Anatoa hoja zilizokomaa.

4. Anatumia msamiati wa hali ya juu na unaovutia zaidi.

5. Anatumia miundo tofauti tofauti ya sentensi kiufundi.

6. Makosa ni nadra kupatikana.

A+ (A YA JUU) 19 – 20

1. Mawazo yanadhihirika zaidi na mada imeshughuliwa vilivyo.

2. Anajieleza kikamilifu akitumia lugha ya mnato.

3. Hoja zake zimekomaa na zinashawishi.

4. Msamiati wake ni wa hali juu na unavutia zaidi.

5. sarufi yake ni nzuri zaidi.

6. Anatumia miundo tofauti tofauti ya sentensi, kiufundi.

7. Makosa yote kwa jumla hayazidi matano.

ALAMA ZA KUSAHIHISHA

===  Hupigwa chini ya sehemu ambapo kosa la sarufi limetokea kwa mara ya kwanza tu.

___  Hupigwa chini ya sehemu au neno ambapo kosa la hijai limetokeza kwa mara ya kwanza tu.

√
  Hutumiwa kuonyesha hoja inapokamilikia pambizoni kushoto.


  Hutumiwa kuonyesha kuachwa kwa neno / maneno.

√
  Hutumiwa kuonyesha msamiati bora. Alama hii hutiwa juu ya neno lenyewe.

X
  Hutumiwa kuonyesha msamiati usiofaa.  Alama hutiwa juu ya neno lenyewe.

Kila ukurasa uwe na alama ya √ chini katikati  ili kuthibitisha kuwa mtahini ameupitia ukurasa huo.  Baada ya kutoa tuzo, ni lazima mtahini aandike udhaifu wa mtahiniwa.

SARUFI 
· Sahihisha kwa makini sana ukionyesha makosa yote yanapotokea mara ya kwanza

· Makosa ya sarufi  huwa katika

· Kuakifisha vibaya: Kwa mfano vikomo, vituo, alama ya kuulizan.k.

· Matumizi mabaya ya herufi kubwa na ndogo.

· Matumizi mabaya ya ngeli na viambishi, nyakati, vihusianio, muundo mbaya wa sentensi na mnyambuliko wa vitenzi na majina.

· Kuacha au kuongeza neno katika sentensi kwa mfano kwa kwa.

Tanbihi: ondoa ½ alama kwa kila kosa la sarufi hadi makosa 12.

MAKOSA YA HIJAI/TAHAJIA/MAENDELEZO.

· Kutenganisha neno k.m. aliye  kuwa.
· Kuunganisha maneno kama vile kwasababu.

· Kukata silabi vibaya kama vile: ngan  o.
· Kuandika herufi isiyofaa katika neno kama vile mahari badala ya mahali.

· Kuacha nherufi katika neno kama vile aliekuwa  badala ya aliyekuwa.
· Kuongeza herufi isiyofaa katika neno kama vile piya  badala ya pia.

· Kuacha alama ya neno au sauti kama vile i  au ng   ‘o mbe
· Kutoandika kistari cha kuunganisha neno afikapo pambizo au mwisho au kuandika mahali si pake. 

· Kukiandika kistari mahali pasipofaa.

· Kuandika maneno kwa kifupi k.m. n.k.

Tanbihi: Ondoa ½ alama hadi makosa sita ya hijai.

MAMBO YA KUZINGATIA.
1. Mpangilio wa kazi kiaya.
2. Utiririko wa mawazo

3. Uzito wa hoja.

4. Matumizi ya tamathali za usemi.

5. Hati nzuri inayosomeka kwa urahisi.

6. Unadhifu wa kazi.

7. Matumizi ya msamiati uliokomaa.

8. Idadi ya maneno yaliyotumiwa kuafikiana na mada au kichwa kilichopendekezwa.

9. Sura ya insha.

1.  Barua Rasmi.

· anwani mbili (mwandishi na mwandikiwa)

· Tarehe

· Mtajo

· Mada

· Matini/kiini cha barua

· Hitimisho.
· Sahihi

· Jina la mwandishi

· Mtahiniwa atumie lugha rasmi.

· Asichanganye mitindo ya wima na mshazari.

· Barua ijitosheleze kimaudhui.

· Atumie muundo mwafaka wa wasifu kazi.  
2.  TEKNOLOJIA

· Njia za mawasiliano – ujumbe hufikie watu wengi zaidi kwa muda mchache.

· Vyombo vya mawasiliano kama vile runinga huwezesha viziwi kuelewa yanayojiri.

· Matumizi ya tarakilishi yamesaidia katika kuhifadhi mazingira kwa vile karatasi hazitumiki kwa wingi.

· Watu wameweza kupata ajira.

· Maenezi ya ulimbwende na mitindo ya mavazi.

· Talanta zimekuzwa kutokana na michezo ya kuigiza na kunaswa kwenye kanda.

· Watu wameweza kuendeleza masomo yao kupitia mtandao.

· Kustawi kwa biashara. 

Madhara ya Teknolojia.

· Vifaa vya teknolojia ni bei ghali.

· Kemikali zinazotokana na vifaa kama tarakilishi zinadhuru afya.

· Matumizi mabaya ya vifaa vya mawasiliano kwa kuiga tamaduni za kigeni kama usagaji n.k.

· Ukosefu wa maadili katika jamii.

· Ukosefu wa ajira.

· Miale itokayo kwa simu za rununu huleta saratani ya ubongo.

                               (Mtahiniwa atoe hoja zinazoonyesha faida na athari hasi)

3. Methali

· Jambo likiharibika hulaumiwa tu mtu mdogo yaani mfanyikazi. Likifana husifiwa mtu mkubwa, tajiri. Watu walio na vyeo ndio husifiwa ilhali wanyonge hulaumiwa.

(Mtahiniwa aandike kisa kinachothibitisha kuwa mema ni kwa wakubwa lakini lawama ni kwa wa tabaka la  chini)

4.  insha ikamilike kwa kifungu cha maneno alichopewa mtahiwa.

· Asipohitimisha kwa  huo mdokezo atakuwa amejitungia swali.

· Akiongeza maneno  yake aodolewe maki 2.

